
				এই পাতাটির মুদ্রণ সংশোধন করা প্রয়োজন। 
SS8 আর্য্যাবর্ত । >य दर्द-eथनरथा।
যদি কেহ এই মন্দিরে সামান্য অর্থদান করে, তবে অন্যত্র সহস্র মুদ্রাদান করিলে যে ফল লাভ হয়, সে সেই ফল প্রাপ্ত হয়। যদি কেহ জীবন তুচ্ছ জ্ঞান করিয়া এই মন্দিরে প্রাণত্যাগ করিতে পারে, তবে পরীকালে তাহার আত্মার অক্ষয় সুখলাভ ঘটে। আমাদিগের বর্ণিত এই দেবমন্দিরের সম্মুখে একটি প্রকাণ্ড বৃক্ষ দণ্ডায়মান, দেখিতে পাওয়া যায়। *
গঙ্গা-যমুনার সঙ্গমস্থলে প্রত্যহ শত শত লোক মান করে ও প্রাণত্যাগ করে। এ দেশের লোকের বিশ্বাস, স্বৰ্গকামীর পক্ষে তণ্ডুল কণামাত্রও গ্রহণ না করিয়া উপবাসে নদীজলে জীবন বিসর্জন করা আবশ্যক। তাহাদিগের বিশ্বাস, গঙ্গাযমুনাসঙ্গমে স্নান করিলে সর্ব্বপাপ বিনষ্ট হয়। এই জন্য বহুদূর হইতে এবং নানাস্থান হইতে বহুলোক এই স্থানে সমাগত হইয়া সপ্তাহকাল উপবাস করিয়া --জীবনান্ত করে।
গঙ্গাযমুনা-সঙ্গমস্থানের সন্নিকটে একটি স্তম্ভ আছে। অপধর্ম্মাবলম্বী সন্ন্যাসীরা সূর্য্যান্তকালে এই স্তম্ভে আরোহণ করিয়া এক পদে দণ্ডায়মান হইয়া সুর্য্যের স্তুতি ७ बनाना कब्रिग्रां थicकन ।
এই স্তম্ভ হইতে অদূরে নদীতটে দানবেদী নির্ম্মিত আছে। তথায় রাজন্য বর্গ ও সম্রান্তবংশীয়গণ দানকার্য্য সম্পাদন করেন । বর্তমান সময়ে শিলাদিত্য পূৰ্বপুরুষগণের অনুকরণে পাঁচ বৎসর অন্তর এই স্থানে পাঁচ বৎসরের সঞ্চিত ধনরত্ন বিতরণ করিতেছেন। তিনি প্রথমে বুদ্ধদেবের মূর্ত্তি সুসজ্জিত করিয়া সেই মূর্ত্তিকে মহার্য রত্নাদি প্রদান করেন ও পরে স্থানীয় আচার্য্যগণকে দান করেন। ইহার পর দুৱাগত আচার্য্যগণের পর্য্যায় উপস্থিত হয়। তৎপরে ক্রমে বিখ্যাত cकदिशं१७ স্থানীয় অপধর্ম্মাবলম্বীরা ধনরত্ন লাভ করেন। সর্বশেষে দরিদ্র, নিরাশ্রয়, পিতৃমাতৃহীন ও আত্মীয়বন্ধুবর্জিত ব্যক্তিদিগকে ধন বিতরণ করা হয়। এইরূপ দানে রাজভাণ্ডার শূন্য হইলে রাজা স্বীয় মুকুট ও অন্যান্য রত্নাভরণ দান করেন। এই অদৃষ্টপূর্ব দানে শিলাদিত্য অবিচলিত থাকেন এবং দানশেষে সানন্দে ঘোষণা করেন-“সমস্ত কার্য্য সুনিৰ্বাহিত হইয়াছে। আমার যত ধন সম্পদ ছিল, সবই অপাপবিদ্ধ-অক্ষয় কোষে নীত হইয়াছে।” অতঃপর করদরাজগণ স্ব স্ব রত্ন ও পরিচ্ছদ শিলাদিত্যকে প্রদান করেন, এবং তা হাতে তদীয় রাজকোষ পুনরায় পূর্ণ হইয়া উঠে।


	অক্ষয়বটি বৃক্ষ ।

